
	1.
	ՀՀ ֆինանսների նախարարություն

04.10.2017 թ.

№ 01/9-2/17880-17 գրություն
	1. Նախագծի նախաբանում ՀՀ կառավարության արձանագրային որոշմանը կատարված հղումն անհրաժեշտ է հանել՝ հիմք ընդունելով «Իրավական ակտերի մասին» ՀՀ օրենքի 43-րդ հոդվածի 4-րդ մասի պահանջը՝ համաձայն որի եթե իրավական ակտը ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի կամ դրա մասի է ընդունվում, ապա ընդունվող իրավական ակտի նախաբանում հղում է կատարվում այդ իրավական ակտին` նշելով դրա կրճատ անվանումը և դրա համապատասխան մասը:
2. Նախագծի հիմնավորման համաձայն՝ Նախագծի ընդունման նպատակն է ՀՀ գործող մարզադպրոցների համար միասնական օրինակելի կանոնադրության հաստատումը: Նշվածի կապակցությամբ առաջարկում ենք կարգավորել նաև գործող մարզադպրոցների կանոնադրությունները Նախագծով հաստատվող կանոնադրությանը համապատասխանեցնելու վերաբերյալ իրավահարաբերությունները: 
3. Նախագծով հաստատվող հավելվածի (այսուհետ՝ Հավելված) վերևի աջ անկյունում պետք է նշվի «Հավելված» բառը, ՀՀ կառավարության որոշման ընդուման տարեթիվը, ամիսը, ամսաթիվը, որոշման համարը:

4. Հավելվածի 1-ին կետում նշված «իրականացնող կազմակերպություն» բառերն անհրաժեշտ է փոխարինել «իրականացնող ոչ առևտրային կազմակերպություն» բառերով: 

5. Հավելվածի 2-րդ, 5-րդ կետերում կիրառվող «այլ իրավական ակտերով» բառերն անհրաժեշտ է հանել, քանի որ նույն կետերում Նախագիծը մշակող մարմինը օգտագործում է «ՀՀ օրենսդրությամբ» բառերը, որոնք փաստացի արդեն իսկ ընդգրկում են բոլոր իրավական ակտերը:
6. Հավելվածում կիրառվում է «պարապող» տերմինը: Այդ կապակցությամբ առաջարկում ենք Հավելվածով ավելի հստակ սահմանել «պարապողների» ընտրության չափանիշները, տարիքային ցենզը և ներկայացվող այլ պահանջներ:

7. Հավելվածի 3-րդ գլխով առաջարկում ենք նախատեսել մարզադպրոցի կառավարումն իրականացնող աշխատակիցների համար մասնագիտական և այլ չափորոշիչներ: 

8. Հավելվածի 33-րդ կետից առաջարկում ենք հանել «որոնք պայմանավորվող կողմերն անհրաժեշտ կգտնեն» բառերը, քանի որ պայմանագրով այլ դրույթներ կարող են սահմանվել փոխադարձ համաձայնությամբ:

9. Առաջարկում ենք Հավելվածի 35-րդ կետի 4-րդ մասը խմբագրել՝ հաշվի առնելով ՀՀ աշխատանքային օրենսգրքի 113-րդ հոդվածի պահանջը` «աշխատողի երկարատև անաշխատունակության հետևանքով (եթե աշխատողը ժամանակավոր անաշխատունակության պատճառով աշխատանքի չի ներկայացել ավելի քան 120 օր անընդմեջ կամ վերջին տասներկու ամսվա ընթացքում` ավելի քան 140 օր, եթե օրենքով և այլ նորմատիվ իրավական ակտերով սահմանված չէ, որ որոշակի հիվանդությունների դեպքում աշխատատեղը և պաշտոնը պահպանվում են ավելի երկար ժամանակով)»:  

10. Հավելվածի 38-րդ կետում օգտագործվող «աշխատավորական կոլեկտիվ» բառերը հստակեցման կարիք ունեն՝ առաջարկում ենք դրանք փոխարինել այլ տերմինով:
	Ընդունվել է։
Չի ընդունվել, քանի որ օրինակելի կանոնադրությունը նախատեսված է ոչ միայն նոր ստեղծվող, այլև գործող մարզադպրոցների համար։
Ընդունվել է։
Չի ընդունվում, քանի որ հանրապետությու–նում գործում են նաև այլ կազմակերպա-իրավական կարգավիճակով մարզադպրոցներ:

Չի ընդունվում, քանի որ մարզադպրոցները կարող են առաջնորդվել նաև լիազոր մարմնի կամ հիմնադրի առանձին որոշումներով:

Չի ընդունվում, քանի որ նշված չափորոշիչները կարգավորվում են այլ իրավական ակտերով:
Չի ընդունվում, քանի որ նշված չափորոշիչները կարգավորվում են այլ իրավական ակտերով:
Չի ընդունվում, քանի որ նշված առաջարկության իմաստն արդեն իսկ արտահայտվում է տվյալ կետում (սույն տարբերակում

31-րդ կետն է):
Չի ընդունվում, քանի որ խնդիրը կարգավորվում է ՀՀ աշխատանքային օրենսգրքով (սույն տարբերակում

33-րդ կետն է):
Ընդունվել է:
	Կատարվել է համապատասխան փոփոխություն։ 
Կատարվել է համապատասխան լրացում:
Սույն տարբերակում

36-րդ կետն է, հանվել է «աշխատավորական» բառը:

	2.
	ՀՀ Տավուշի մարզպետարան
25.09.2017 թ.

№ 01/13.2/3964-17 գրություն
	Նախագիծը քննարկվել  է  մարզպետարանում  և  արժանացել  հավանության:  Նախագծի  վերաբերյալ  դիտողություններ  և  առաջարկություններ  չկան:


	Ընդունվել է ի գիտություն:
	

	3.
	ՀՀ Արմավիրի մարզպետարան

26.09.2017 թ.

№  01/08.2/3981-17 գրություն
	Նախագծի վերաբերյալ դիտողություններ ու առաջարկություններ չկան։

	Ընդունվել է ի գիտություն:
	

	4.
	ՀՀ Լոռու մարզպետարան

20.07.2017 թ.

№  101/106.4.3/4856-17 գրություն
	Քննարկվել է և արժանացել է հավանության:


	Ընդունվել է ի գիտություն:
	

	5.
	ՀՀ Վայոց ձորի մարզպետարան

27.09.2017 թ.

№  01/05.2/7134-17 գրություն
	Դիտողություններ և առաջարկություններ չկան:


	Ընդունվել է ի գիտություն:
	

	6.
	ՀՀ Կոտայքի մարզպետարան

25.09.2017 թ.

№  01/13.2/4311-17
գրություն
	Որոշման նախագծի վերաբերյալ առաջարկություններ  չունենք:  

	Ընդունվել է ի գիտություն:
	

	7.
	ՀՀ Արագածոտնի մարզպետարան

28.09.2017 թ.

№  01/12.2/3818-17 գրություն
	Նախագծի վերաբերյալ առաջարկություններ չկան:


	Ընդունվել է ի գիտություն:
	

	8.
	ՀՀ Գեղարքունիքի մարզպետարան

19.07.2017 թ.

№ 01/05/3284-17 գրություն
	Հավելվածի ՝
1). 31-րդ կետի 1-ին նախադասությունը խմբագրել՝  «Մարզադպրոցի տնօրենը չի կարող զբաղեցնել այլ պաշտոն կամ կատարել վճարովի այլ աշխատանք՝ բացի գիտական, մանկավարժական, ստեղծագործական և ընտրական հանձնաժողովի անդամի կարգավիճակից բխող աշխատանքից:».

2). 37-րդ կետը խմբագրել՝ «Խորհուրդը կազմված է յոթ անդամից, այդ թվում` Մարզադպրոցի կազմից երկու անդամ, հիմնադրի ներկայացուցիչներից՝ երեք անդամ, ծնողների ներկայացուցիչներից՝ երկու անդամ:».

3). 38-րդ կետը լրացնել հետևյալ բառերով՝ «,իսկ Խորհրդի անդամի ծնողների ներկայացուցչին  ընտրում է դպորցի ընդհանուր ծնողական ժողովը».

3).45-րդ կետում  «41-45-րդ կետերի պահանջներին համապատասխան» բառերի փոխարեն գրել «38-40-րդ կետերի պահանջներին համապատասխան» բառերը:

	Չի ընդունվել, քանի որ հանրապետու–թյան բոլոր մարզադպրոցների համար առաջարկը չի կարող կիրառվել (սույն տարբերակում

29-րդ կետն է):
Չի ընդունվել, քանի որ ծնողները չեն կարող ընդգրկվել մարզադպրոցի կառավարման մարմնի կազմում (սույն տարբերակում

համապատասխա–նաբար 35-րդ և 
36-րդ կետերն են):
Ընդունվել է:
	Կատարվել է համապատասխան փոփոխություն (սույն տարբերակում 43-րդ կետն է):


	9.
	ՀՀ Սյունիքի մարզպետարան

27.09.2017 թ.

№ 01/6769-17 գրություն
	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:
	

	10.
	«Հայաստան» ՄՀԿ

29.09.2017 թ.

№ 75 գրություն
	        «Հայաստան» մարզական հասարակական կազմակերպությունը ուսումնասիրել է նախարարության կողմից մշակված ՀՀ մանկապատանեկան մարզադպրոցների օրինա​կելի կանոնադրության նախագիծը, որի կապակցությամբ դիտողություններ և առաջարկություններ հիմնականում չունենք։

       Միաժամանակ տեղեկացնում ենք, որ «Հայաստան» մարզական հասարակական կազմակերպության համակարգի 10 մարզադպրոց֊հիմնարկները գործում են ՀՀ հասարակական կազմակերպությունների մասին գործող օրենսդրության համաձայն, ինչպես նաև ֆիզկուլտուրայի և սպորտի պետական կառավարման լիազորված մարմնի կողմից մանկապատանեկան մարզադպրոցների ուսումնական աշխատանքների համար սահմանված հիմնական չաւիորոշիչներով։
	Ընդունվել է ի գիտություն:
	

	11.
	ՀՀ տարածքային կառավարման և զարգացման նախարարություն

02.10.2017 թ.

№ 01/17․1/6251-17 գրություն

	Դիտողություններ և առաջարկություններ չկան։

	Ընդունվել է ի գիտություն:
	

	12.
	ՀՀ արդարադատության նախարարություն
11.10.2017 թ.

№ 01/19.2/17961-17 գրություն
	       1.«Մանկապատանեկան մարզադպրոցի օրինակելի կանոնադրությունը հաստատելու մասին» Հայաստանի Հանրապետության կառավարության որոշման       նախագծի հավելվածի 1-ին կետում անհրաժեշտ է հստակեցնել իրավաբանական անձի կազմակերպական-իրավական տեսակը, մասնավորապես եթե այն պետական ոչ առևտրային կազմակերպություն է, ապա հարկ է նշել այդ մասին` համաձայն «Իրավական ակտերի մասին» Հայաստանի Հանրապետությա օրենքի 36-րդ հոդվածի պահանջների:

       2.Նախագծի հավելվածի անվանման մեջ անհրաժեշտ է լրացնել «Հավելված» բառը` համաձայն «Իրավական ակտերի մասին» Հայաստանի Հանրապետության օրենքի 37-րդ հոդվածի պահանջների:   

       3.Նախագծի հավելվածի 7-րդ կետում անհրաժեշտ է «զինանշանի» բառից առաջ լրացնել «պետական» բառը` համաձայն «Իրավական ակտերի մասին» Հայաստանի Հանրապետությա օրենքի 36-րդ հոդվածի պահանջների:

       4.Նախագծի հավելվածի 30-րդ կետի 7-րդ ենթակետում անհրաժեշտ է «իրավասությունները» բառը փոխարինել «իրավասությունը» բառով` համաձայն «Իրավական ակտերի մասին» Հայաստանի Հանրապետությա օրենքի 36-րդ հոդվածի պահանջների:

       5.Նախագծի հավելվածի 33-րդ կետում անհրաժեշտ է «պայմանագրի» բառից առաջ լրացնել «աշխատանքային» բառը` համաձայն «Իրավական ակտերի մասին» Հայաստանի Հանրապետությա օրենքի 36-րդ հոդվածի պահանջների:

       6.Նախագծի հավելվածի 55-րդ և 56-րդ կետերում անհրաժեշտ է «փորձառություն» բառը փոխարինել «փորձ» բառով` համաձայն «Իրավական ակտերի մասին» Հայաստանի Հանրապետությա օրենքի 36-րդ հոդվածի պահանջների:


	Բոլոր կետերն ընդունվել են:
Սույն տարբերակում 28-րդ կետն է:
Սույն տարբերակում 31-րդ կետն է:

Սույն տարբերակում համապատասխա–նաբար 53-րդ և 
54-րդ կետերն են:


	Կատարվել են համապատասխան փոփոխություններ և լրացումներ։ 



	13.
	ՀՀ կրթության և գիտության նախարարություն
06.10.2017 թ.

№ 01/15/13535-17
	1. Ընդհանուր դրույթներ բաժնում առաջին նախադասության «ուսումնամարզական գործունեություն» բառերից հետո հավելել «և կրթադաստիարակչական ծրագրեր իրականացնող արտադպրոցական» բառերը:  
2. Նախագծի 5-րդ կետում ավելացնել հետևալ նախադասությունը. Մարզադպրոցում չի թույլատրվում քաղաքական և կրոնական կազմակերպությունների ստեղծում ու գործունեություն:  
3. Նախագծի 9-րդ կետում ավելացնել հետևալ նախադասությունը. «Հաստատությունն իրավունք չունի իրականացնել վարկային գործառնություններ»:
4. Նախագծի 12-րդ կետի 1-ին ենթակետում ավելացնել. «Մանուկների ու պատանիների բազմակողմանի զարգացման, առողջ կենսակերպի, ֆիզիկական կուլտուրայով և սպորտով զբաղվելու, ինչպես նաև հիվանդությունների ու իրավախախտումների կանխման անհրաժեշտ պայմանների ապահովումը, ֆիզիկական կատարելագործումը, ֆիզիկական կուլտուրայի մասսայականացումը» բառերը:
5. Նախագծի 12-րդ կետի 5-րդ ենթակետում «միջոցառումների» բառից հետո ավելացնել «բնակության վայրերում մանուկների և պատանիների ֆիզիկական դաստիարակության ու սպորտով զբաղվելու ուղղությամբ իրականացվող գործունեության» բառերն, այնուհետև՝ ինչպես տեքստում:
6. Նախագծի 17-րդ կետում  համակազմ բառից հետո հանել կոնտինգենտ բացատրությունը: 
7. Նախագծի 38-րդ կետում աշխատանքային  կոլեկտիվ բառերը փոխարինել աշխատակազմի անդամներ բառերով: 
8. Նախագծի 46-րդ կետում ավելացնել «16-րդ ենթակետ Խորհրդի որոշմամբ, արտաբյուջետային միջոցների հաշվին աշխատողների դրույքաչափերի ու աշխատավարձի նկատմամբ կարող են կիրառվել տարբերակված հավելումներ` մասնագիտական վարպետության, որակյալ աշխատանքի, մասնագիտությունների համատեղման և այլնի համար:
9. Նախագծի 55-րդ կետում  ուսմասվար բառը փոխարինել  ուսումնական  գծով փոխտնօրեն բառերով:
10. Նախագծի 73-րդ կետում  ավելացնել 3-րդ Նշված աղբյուրներից ստացված ֆինանսական միջոցները չեն կարող հիմք հանդիսանալ բյուջետային միջոցներից հատկացումների նվազեցման համար, 4-րդ Նպատակային գիտափորձ և ուսումնա-մարզական հատուկ ծրագիր իրականացնող հաստատությանը հիմնադրի կողմից, կամ համայնքի բյուջեից կարող են հատկացվել լրացուցիչ միջոցներ,                                                       5-րդ Հաստատության կողմից մատուցվող վճարովի ծառայությունները չպետք է իրականացվեն բյուջեից ֆինանսավորվող գործունեության փոխարեն և դրա որակի հաշվին» ենթակետեր: 
11. Նախագծի 88-րդ և  89-րդ  կետերը շարադրել հետևալ բովանդակությամբ. Մարզադպրոցը կարող է վերակազմակերպվել և լուծարվել հիմնադրի որոշմամբ՝ Հայաստանի Հանրապետության օրենսդրությամբ սահմանված կարգով: 
12. Նախագծի 91-րդ կետը շարադրել հետևյալ բովանդակությամբ. Մարզադպրոցի  լուծարման դեպքում հաստատության պարտատերերի պահանջների բավարարումից հետո մնացած գույքն ուղղվում է Հայաստանի Հանրապետության պետական բյուջե:
13. Նախագծի 71-րդ կետի վերաբերյալ ներկայացնում եմ հետևյալ նկատառումը. 

Ի պատասխան ՀՀ կառավարության 21.03.2017թ. Ֆիզիկական կուլտուրային վերաբերող կրթական ծրագրերը ՀՀ կառավարության աշխատակազմի հետ համատեղ հաստատելու վերաբերյալ թիվ 02/14.4/6446-17 հանձնարարականի, ուսումնական հաստատությունների և մարզադպրոցների մարզադահլիճները դասաժամերից դուրս վարձակալական հիմունքներով տրամադրելու հնարավորությունն առավել մատչելի և արդյունավետ դարձնելու նպատակով, ՀՀ կրթության և գիտության նախարարությունը ՀՀ կառավարություն է ներկայացրել առաջարկություն «Պետական ոչ առևտրային կազմակերպությունների մասին» ՀՀ  օրենքում հետևյալ փոփոխությունները կատարելու վերաբերյալ.

1) պետական կազմակերպության գույքը վարձակալության հանձնելու համար համաձայնություն տալու լիազորությունը դնել պետական կազմակերպության կոլեգիալ կառավարման մարմնի վրա և «Պետական ոչ առևտրային կազմակերպությունների մասին» Հայաստանի Հանրապետության  օրեն​քի  19-րդ հոդվածի ժբ ենթակետից հետո ավելացնել ժբ1 ենթակետ հետևյալ բովանդակությամբ. Համաձայնություն է տալիս պետական կազմակերպության գույքը վարձակալության կամ անհատույց օգտագործման հանձնելու վերաբերյալ: 
2)  «Պետական ոչ առևտրային կազմակերպությունների մասին օրենքի 5-րդ հոդվածի 3-րդ կետի առաջին պարբերությունից հանել «հանձնել անհատույց օգտագործման բառերը և նույն հոդվածի 3-րդ կետի երկրորդ պարբերությունում «Պետական կազմակերպությունն իրավունք ունի  իրեն ամրացված գույքը  պետության անունից  հանձնել վարձակալության բառերից հետո ավելացնել. «կամ անհատույց օգտագործման բառերը:      

	Չի ընդունվում, քանի որ մարզադպրոցը իրականացնում է ուսումնամարզական գործընթաց:

Չի ընդունվում, քանի որ նախագծի 12-րդ կետում հստակ սահմանված են մարզադպրոցի գործունեության առարկան և նպատակները:

Չի ընդունվում, քանի որ կանոնադրության նախագծով արդեն իսկ սահմանված են մարզադպրոցի գործունեության շրջանակները:

Չի ընդունվում, քանի որ նշված կետում ամբողջական սահմանված են մարզադպրոցի գործունեության հիմնական ուղղությունները:
Չի ընդունվում, քանի որ առաջարկությունը մարզադպրոցի իրավասություն–ներից դուրս է:
Ընդունվել է: 

Չի ընդունվում, քանի որ կետը շարադրված է «Պետական ոչ առևտրային կազմակերպությունների մասին» ՀՀ օրենքի 18-րդ հոդվածին համապատասխան (սույն տարբերակում 36-րդ կետն է):
Չի ընդունվում, քանի որ ՀՀ կառավարության 2015 թվականի հուլիսի 16-ի
№ 798-Ն որոշմամբ սահմանված են մարզիչ-մանկավարժներին տրվող հավելավճարները և լրավճարները: Որոշումն ուժի մեջ կմտնի 2018 թվականի հունվարի 1-ից:

Չի ընդունվում, քանի որ նշված կետում «ուսմասվար» բառի բացատրությունն արդեն տրված է (սույն տարբերակում 53-րդ կետն է):

Չի ընդունվում, քանի որ նշված կետում հստակ սահմանված են մարզադպրոցի ֆինանսական միջոցների գոյացման աղբյուրները (սույն տարբերակում
71-րդ կետն է):
Չի ընդունվում, քանի որ առաջարկությունն արդեն իսկ շարադրված է նախագծի սույն տարբերակի 86-րդ և 87-րդ կետերում:
91-րդ կետը խմբագրման արդյունքում հանված է:

Ընդունվել է ի գիտություն (սույն տարբերակում 

69-րդ կետն է):
	Կատարվել է համապատասխան փոփոխություն (տե´ս սույն տարբերակի 

16-րդ կետը)։

	14.
	ՀՀ Շիրակի մարզպետարան
02.10. 2017 թ.

№ 01/08.2/6687-17

գրություն
	1. Օրինակելի կանոնադրության 19-րդ կետի 1-ին՝ «Մարզադպրոցը կազմակերպում է  հետևյալ ուսումնամարզական հավաքները՝» պարբերությունը  վերախմբագրել  «Մարզադպրոցը կարող է կազմակերպել  հետևյալ ուսումնամարզական հավաքները՝»  տեսքով:

 Հիմնավորումը՝ հարցումները ցույց են տալիս, որ մարզադպրոցների և մասնավորապես համայնքային ենթակայության, գերակշիռ մասը չունեն հավաքներ կազմակերպելու համապատասխան միջոցներ: 

2. Օրինակելի կանոնադրության 28-րդ կետում ավելացնել  ենթակետ 10) հետևյալ խմբագրությամբ՝ «Սահմանում է մարզական խմբերում պարապողների նվազագույն թիվը  ըստ պատրաստության փուլերի:» 

Հիմնավորումը՝ «Մանուկների և պատանիների՝ ֆիզիկական կուլտուրայով և սպորտով զբաղվելու համար անհրաժեշտ պայմանների նվազագույն չափորոշիչները հաստատելու մասին» ՀՀ կառավարության  2005 թվականի սեպտեմբերի 1-ի № 1428-Ն որոշման 6.1 կետը:
3. Օրինակելի կանոնադրության 36-րդ՝   «Մարզադպրոցի կոլեգիալ կառավարման մարմինը խորհուրդն է (այսուհետ՝ Խորհուրդ): Խորհրդի լիազորությունների ժամկետը հինգ տարի է:» կետը վերախմբագրել «Հիմնադրի որոշմամբ մարզադպրոցում կարող է նախատեսվել նաև կոլեգիալ կառավարման մարմին՝ խորհուրդ:» տեսքով:

Հիմնավորումը՝ «Պետական ոչ առևտրային կազմակերպությունների մասին մասին» ՀՀ օրենքի 12-րդ հոդվածի 2-րդ կետը:

	Ընդունվել է: 

Ընդունվել է: 

Չի ընդունվում, քանի որ «Պետական ոչ առևտրային կազմակերպությունների մասին» ՀՀ օրենքի 12-րդ հոդվածի 2-րդ կետի համաձայն հնարավոր է կոլեգիալ կառավարման մարմնի ուղղակի նախատեսում (սույն տարբերակի 34-րդ կետն է):


	Կատարվել է համապատասխան փոփոխություն:

Կատարվել է համապատասխան լրացում սույն տարբերակի 26-րդ կետում:

	15.
	Երևանի քաղաքապետարան
02.10. 2017 թ.

№ 01/7-60728հ
գրություն
	1. 25-րդ կետից հանել «կամ համայնքի ավագանու» բառերը (հիմք՝ «Պետական ոչ առևտրային կազմակերպությունների մասին» ՀՀ օրենքի 9-րդ հոդվածի 5-րդ մասի  2-րդ պարբերություն):
2. 26-րդ կետի 5-րդ ենթակետում «Հայաստանի Հանրապետության օրենսդրությամբ» բառերը փոխարինել «օրենքով» բառով (հիմք՝ «Պետական ոչ առևտրային կազմակերպությունների մասին» ՀՀ օրենքի 13-րդ հոդվածի 2-րդ մասի  ը/կետի):
3. 28-րդ կետում «հիմնադրի» բառը փոխարինել «լիազորված մարմնի» բառերով  (հիմք՝ «Պետական ոչ առևտրային կազմակերպությունների մասին» ՀՀ օրենքի 14-րդ հոդված):
4. 30-րդ կետի 7-րդ ենթակետը շարադրել հետևյալ խմբագրությամբ.

«7) Լիազորված մարմնի հաստատմանն է ներկայացնում Մարզադպրոցի կառուցվածքը, սահմանում է կառուցվածքը սահմանում է կառուցվածքային ստորաբաժանումների  իրավասությունները,» (կանոնադրության 28-րդ կետի 9-րդ ենթակետի հետ տարընթերցում չառաջացնելու նպատակով):


	1-ին և 3-րդ կետերը չեն ընդունվում, քանի որ նախագիծը մշակված է նաև ՀՈԱԿ հանդիսացող մանկա-պատանեկան մարզադպրոցների համար (սույն տարբերակի 24-րդ կետն է խմբագրման արդյունքում հանված է):
Ընդունվել է։
Ընդունվել է։
Չի ընդունվում, քանի որ կետերը մշակված են «Պետական ոչ առևտրային կազմակերպությունների մասին» ՀՀ օրենքի համաձայն (սույն տարբերակում 28-րդ կետն է):


	Կատարվել է համապատասխան փոփոխություն (սույն տարբերակում 24-րդ կետն է):

Կատարվել է համապատասխան փոփոխություն (սույն տարբերակում 26-րդ կետն է):



	16.
	ՀՀ կառավարության աշխատակազմ
07.11.2017 թ. 

02/14.4/24579-17 հանձնարարական
	ԵԶՐԱԿԱՑՈՒԹՅՈՒՆ

1. անհրաժեշտ է ներկայացնել նախագծի ընդունման իրավական հիմքը՝ համաձայն ՀՀ Սահմանադրության 6-րդ հոդվածի,
2. նախագիծը՝ համայնքային ոչ առևտրային կազմակերպությունների մասով, հակասում է «Պետական ոչ առևտրային կազմակերպությունների մասին» ՀՀ օրենքի 9-րդ հոդվածի 5-րդ մասին, 

     3. հավելվածի 12-րդ կետում նույնականացված են մարզադպրոցի գործունեության հիմնական առարկան և նպատակները՝ ինչը հակասում է «Իրավական ակտերի մասին» ՀՀ օրենքի 36-րդ հոդվածի 4-րդ մասին,
4. հավելվածի 24-րդ, 27-րդ և 28-րդ կետերը հակասում են «Պետական ոչ առևտրային կազմակերպությունների մասին» ՀՀ օրենքի 14-րդ հոդվածին, 

5. հավելվածի 35-րդ կետից բացակայում են «Պետական ոչ առևտրային կազմակերպությունների մասին» ՀՀ օրենքի 16-րդ հոդվածի 3-րդ մասի «զ» և «թ» կետերը, 

6. անհրաժեշտ է ներկայացնել հավելվածի 40-րդ և 44-րդ կետերի իրավական հիմքը՝ համաձայն «Իրավական ակտերի մասին» ՀՀ օրենքի 2-րդ հոդվածի 5-րդ մասի,

7. հավելվածի 46-րդ կետը չի համապատասխանում «Պետական ոչ առևտրային կազմակերպությունների մասին» ՀՀ օրենքի 19-րդ հոդվածի պահանջներին,

8. հավելվածի 86-րդ կետը պարունակում է պայմանագրային կարգավորման ենթակա դրույթներ։  
	Ընդունվել է:
Ընդունվել է մասամբ, քանի որ նախագիծը  մասնավորապես իր 2-րդ, 3-րդ, 24-րդ, կետերով հստակ սահմանում է, որ հիմնադիր է հանդիսանում ՀՀ կառավարությունը կամ համայնքը: Այն սահմանվում է  «Պետական ոչ առևտրային կազմակերպությունների մասին» ՀՀ օրենքի 9-րդ հոդվածի 5-րդ մասի  շրջանակներում:
Ընդունվել է:

Ընդունվել է:

Ընդունվել է: 

Ընդունվել է: 

Ընդունվել է: 

Ընդունվել է: 

	Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն. հանվել են 24-րդ և 27-րդ կետերը (սույն տարբերակում 27-րդ կետը 26-րդ կետն է):

Կատարվել են համապատասխան լրացումներ (սույն տարբերակում 33-րդ կետն է):

Կատարվել են համապատասխան լրացումներ (սույն տարբերակում համապատասխանա–բար 38-րդ և 42-րդ կետերն են):
Կատարվել է համապատասխան լրացում՝ «Պետական ոչ առևտրային կազմակերպությունների մասին» ՀՀ օրենքի 
19-րդ հոդվածի պահանջներին համապատասխան (սույն տարբերակում 
44-րդ կետն է):

Կատարվել է համապատասխան փոփոխություն (սույն տարբերակում 84-րդ կետն է):



	17.
	ՀՀ կառավարության աշխատակազմ
05.12.2017 թ. 

02/14.4/26491-17 հանձնարարական
	1) ապահովել 02/14.4/24579-17 եզրակացության 1-3-րդ և 7-րդ կետերի պատշաճ կատարումը և նախագիծը լրամշակել՝ հիմք ընդունելով ՀՀ կառավարության աշխատակազմի իրավաբանական վարչության հետևյալ դիտողությունները.
 ա. ներկայացված իրավական հիմքը չի համապատասխանում ՀՀ Սահմանադրության 6-րդ և 79-րդ հոդվածների պահանջներին. 
բ. նախագիծը՝ համայնքային ոչ առևտրային կազմակերպությունների մասով, հակասում է «Պետական ոչ առևտրային կազմակերպությունների մասին» ՀՀ օրենքի 9-րդ հոդվածի 5-րդ մասին, որի համաձայն՝ համայնքն իրավունք ունի օրենքով սահմանված կարգով ստեղծել համայնքային ոչ առևտրային կազմակերպություն, որի ստեղծման մասին որոշումը և կազմակերպության կանոնադրությունը հաստատում է համայնքի ավագանին, նախագիծը վերոնշյալ մասով հակասում է նաև ՀՀ Սահմանադրության 6-րդ հոդվածի պահանջներին.
գ. նախագծում նույնականացված են մարզադպրոցի գործունեության հիմնական առարկան և նպատակները՝ լրամշակման արդյունքում որպես լուծում «առարկան և նպատակները» բառերը փոխարինվել է «ուղղություններ» բառով՝ ինչի արդյունքում «Պետական ոչ առևտրային կազմակերպությունների մասին» ՀՀ օրենքի 11-րդ հոդվածի 2-րդ մասի «գ» կետի պահանջը կատարված չէ. 
դ. հավելվածի 46-րդ կետը մասամբ չի համապատասխանում «Պետական ոչ առևտրային կազմակերպությունների մասին» ՀՀ օրենքի 19-րդ հոդվածի պահանջներին.
2) նախագծի լրամշակված վերջնական տարբերակը սահմանված կարգով ներկայացնել ՀՀ կառավարության աշխատակազմ։
	Ընդունվել է (խոսքը սույն ամփոփա–թերթի 16-րդ կետով ՀՀ կառավարու–թյան կողմից ներկայացված եզրակացության մասին է): 

Ընդունվել է: 

Ընդունվել է: 

Ընդունվել է: 

Ընդունվել է: 


	Կատարվել են համապատասխան փոփոխություններ:
Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

	18.
	ՀՀ կառավարության աշխատակազմ

26.12.2017 թ. 

№ 02/14.4/28418-17
հանձնարարական
	1) 1) որոշման 2-րդ կետում՝ 
    ա. «համայնքներին» բառն անհրաժեշտ է փոխարինել «համայնքների ղեկավարներին» բառերով. 
     բ.անհրաժեշտ է հստակեցնել՝ որ կազմակերպություններին է վերաբերում առաջարկը. 
2) հավելվածի ամբողջ տեքստից անհրաժեշտ է հանել համայնքային ոչ առևտրային կազմակերպություններին վերաբերող դրույթները.

 3) նախագծի վերջնական տարբերակը սահմանված կարգով ներկայացնել ՀՀ կառավարության աշխատակազմ։


	Ընդունվել է: 

Ընդունվել է: 

Ընդունվել է: 


	Կատարվել է համապատասխան փոփոխություն:
Կատարվել է համապատասխան փոփոխություն:
Կատարվել են համապատասխան փոփոխություններ:

	19.
	ՀՀ կառավարության աշխատակազմ

25.01.2018 թ. 

№ 02/14.4/1011-18
հանձնարարական
	1. որոշման 2-րդ կետում՝ 

1) «համայնքներին» բառն անհրաժեշտ է փոխարինել «համայնքների ղեկավարներին» բառերով, 

2) անհրաժեշտ է հստակեցնել, թե որ կազմակերպություններին է վերաբերում առաջարկը,

2. որոշման մեջ անհրաժեշտ է նշել որոշման ուժի մեջ մտնելու ժամկետը՝ համաձայն «Իրավական ակտերի մասին» ՀՀ օրենքի 46-րդ հոդվածի, 

3. հավելվածի ամբողջ տեքստից անհրաժեշտ է հանել ՀՈԱԿ-ներին վերաբերող դրույթները՝ համաձայն «Պետական ոչ առևտրային կազմակերպությունների մասին» ՀՀ օրենքի 9-րդ հոդվածի 5-րդ մասի:
	Ընդունվել է: 

Ընդունվել է: 

Ընդունվել է: 

Ընդունվել է:
	Կատարվել է համապատասխան փոփոխություն:
Կատարվել է համապատասխան փոփոխություն:
Կատարվել է համապատասխան փոփոխություն:
Նախագծում առանձնացվել են ՊՈԱԿ-ի և ՀՈԱԿ-ի կանոնադրությունները (համապատասխանա–բար № 1 և 2 հավելվածներ)։


